
Enformaziuns y Comunicaziuns

Ministronć nös!: Dötes les mitans y düć i mituns de terza elementara co oress 
emparé da sorvì a mëssa, è dër bel enviês da gnì en lönesc ai 10 de novëmber ales 
14:30 te dlijia, por la pröma proa. Gnide trec!!!

Preparaziun al Bato: En sabeda ai 15 de novëmber, dales 15:00 ales 17:00, vëgnel tignì 
te calogna da San Ćiascian la Preparaziun al Bato, por düć i geniturs co à en viadù da 
baćé, pêrs co aspeta, toć y totes. Les prenotaziuns vën tutes sö al 0471/849372.

Mëssa dai scolari: La mëssa dai scolari è le proscimo dédemesaledema ai 12 de 
novëmber, ales 7:50 da doman!!!

Seniorenclub: Le Seniorenclub Mareo s’encunta en dédemesaledema ai 12 de 
novëmber ales 3 dômisdé, te salf dles manifestaziuns. Zeno Tolpeit d’La Val mostra 
fotografies söle tema ”Sön le tru dal apostul Paul tla Turchia”. Dedô picia marëna.

Apoteca: L’apoteca d’Al Plan romagn slüta tla edema dai 9 ćina ai 16 de novëmber.

Referat/1: Le KVW d’Al Plan enviëia al referat ”Ierpejun, Testamont y Donaziun” con 
l’av. Manuela Obojes, en lönesc ai 17 de novëmber ales 20:00, te salf dla Raiffeisen. 
Al gnarà dé enformaziuns sön la gestiun dla ierpejun, les prescriziuns fiscales, les 
cultes y inće cô che an po scrì en testamont. Laprò vëgnel splighé la desferonzia danter 
ierpejun y donaziun y les conseguënzes che an mëss s’aspeté.

Referat/2: En dédemesaledema ai 12/11 ales 19:30 èl te Raiun Sozial a Picolin le referat 
”Cô poi pa prevenì complicaziuns pa en amaré co adora cures te ćiasa? Poscibilitês 
y manires por assistì jont atompada tla vita da vigne dé”. Referënć: Ambulatore por 
assistënza infermieristica y Sorvisc de assistënza a ćiasa. Prenotaziuns: 0474/524552.

Biblioteca La Ila: En dédemesaledema ai 12 de novëmber dles 15:00 ales 17:00 èl te 
biblioteca d’La Ila en dômisdé con jüć da mësa por döta la familia.

Avis: La defensuria popolara Gabriele Morandell o söa sostituta tin udiënza en vëndres 
ai 14/11 dles 14:30 ales 16:30, te comun a San Martin. Enformaziuns: 0471/301155.

Curs: Les Patrones da San Martin enviëia an curs da fà socheni, con 3 rancëis desvalis y 
consëis desvalis da laoré a spëisc, ai 17 y 24 de novëmber, y al 1. de dezëmber, dles 13:30 
ales 17:00, te salf dai stödafüs da San Martin. Prenotaziuns pa Loise al 0474/590026.

SETËMBER 1914
Peter Solderer (Solder)   *12.09.1883  +09.09.2014

OTOBER 1914
Josef Elliscases (Sarjëi)  *07.11.1989  +15.10.1914
Angelus Trebo (Gherino)  *11.12.1889  +30.10.1914
Vinzenz Taibon (Dl’Apleta)  *21.04.1888  +31.10.1914

DEZËMBER 1914
Hermes Fezzi (Forst)   *15.04.1884  +10.12.1914

I recordun i tomês te vera d’Al Plan
l’ann 1914

En colaboraziun con i Scizeri d’Al Plan

Dal vangelo dô San Matio, 25, 1 - 13
6Amesa net àn aldì t’en iade scraienn dadalt: Al 
vën le nüc! Jiditi adencuntra! 7Danlò è les jones 
dötes loades sö y à motü apost söes löms. 8Y les 
dejacortes ti à dit ales acortes: Désse de osc ere, 
zonza èl nostes löms co se destöda. 9Mo les acortes 
ti à respognü: Danlò ne bastel no por nos, no por 
os; jidema dai boteghiers y cumpréssan.
10Ćiamó dertan ch’ares ea sön tru da jì a cumpré 
l’ere, èl gnü le nüc; les jones co ea arjignades è jüdes 
empara tal salf da noza, y la porta è gnüda slüta. 

11Plü tert èl inće gnü les atres jones y ares cherdâ: Signur, Signur, daüresse! 12Mo al ti à 
respognü: Amen, i ves diji: I ne ves conësci nia. 13Stede acorć! I ne conescëis no le dé, 
no l’ora.  Parora dal Signur. - Lalt a té, Gejù Crist!

I ne conescëis no le dé, no l’ora



Al sona:
Musiga d’Al Plan

”Ensëgnemo da descorì te vigne porsona
talënć che an ne s’aspetass nia, y scinchemo - Signur -

la scincunda plü bela: chëra da nen baié!”
Tarejia de Avila


